
Abstract. This article analyzes the legal aspects of the green public procurement institution and highlights its role
in ensuring sustainable development. The purpose of the study is to study the legal framework of green
procurement, its regulatory and legal regulation at the international and national levels, as well as their
effectiveness using the experience of the European Union, Japan, South Korea and the Netherlands. It also
highlights the directions of the formation of the green procurement institution in the legislation of the Republic of
Uzbekistan and its improvement based on international experience.

Keywords: green public procurement, sustainable procurement, life cycle, environmental criteria, European
Union directive.

Annotatsiya. Mazkur maqolada yashil davlat xaridlari instituti huquqiy jihatdan tahlil gilinadi hamda bargaror
rivojlanishni ta’'minlashdagi o’rni yoritiladi. Tadqiqotning maqsadi — yashil xaridlarning huquqiy asoslarini,
ularning xalqaro va milliy darajadagi normativ-huquqiy tartibga solinishini, shuningdek, Yevropa Ittifoqi,
Yaponiya, Janubiy Koreya va Niderlandiya tajribasi misolida ularning samaradorligini o’rganishdan iboratdir.
Shuningdek, O’zbekiston Respublikasi qonunchiligida yashil xaridlar institutining shakllanishi va uni xalgaro
tajriba asosida takomillashtirish yo’nalishlari yoritilgan.

Kalit so‘zlar: yashil davlat xaridlari, barqaror xaridlar, hayotiylik davri, ekologik mezonlar, Yevropa Ittifoqi
direktivasi.

DOI: https://doi.org/10.47390/SPR1342V5111Y2025N40

Kirish. Yashil davlat xaridlari — bu davlat organlarining atrof-muhitga kam ta’sir
qiluvchi tovarlar, xizmatlar va ishlarni sotib olishga ustuvor ahamiyat beradigan amaliyotdir. U
bozorni yanada yashil mahsulotlar va xizmatlarni rivojlantirishga undash orqali iqlim
magqsadlariga erishish, barqaror rivojlanishni rag'batlantirish va innovatsiyalarni
rag‘batlantirish uchun muhim siyosat vositasi bo‘lib xizmat qiladi. Yashil davlat xaridlari
chigindilar va davlat sektori iste’'moli bilan bog'liq ekologik bosimlarni minimallashtirish orqali
ko‘proq aylanma iqtisodiyotga hissa qo‘shadi.

Hozirda iglim o‘zgarishi butun dunyo bo‘ylab yaqqol ta’sirini ko‘rsatmoqda. Inson omili
ob-havo va tabiatda turli favqulodda yo‘qotish va zararlarga sabab bo‘lmoqda. Biologik xilma-
xillik, igtisodiy zarar, sog‘lik muammolari va boshqgalar bunday yo‘qotishlarga misol bo‘la oladi.
Bu ta’sirlarni yumshatish uchun global iglim isishni 1.5°Cda saqlab turish lozim, bu esa

2030-yilgacha karbonat angidrid (CO2) emissiyasini 45%ga qisqartirishni talab qiladi [1; 7-b.].
Bu ko‘rsatkichga erishish uchun bir gator davlatlar issiqgxona gaz emissiyasini nolga
tenglashtirish tashabbusini ilgari surishmoqda. Ushbu tashabbusni amalga oshirish uchun
tovarlar, xizmatlar va infrastruktura ishlab chiqarish va iste’'mol qilish usullarida keskin
o‘zgarishlar qilish lozim. Davlat xaridlari jarayonlari orqali hukumatlar yirik iste’'molchi sifatida
bu o‘zgarishda muhim rol o‘ynaydi. Davlat xaridlari dunyo bo‘ylab taxminan 15% issiqxona gaz
emissiyasiga hissa qo‘shadi. Shu sababli davlat xaridlarini “yashillashtirish” global isishni
qisqartirishdagi muhim strategiya hisoblanadi.

Davlat yirik xarid qobiliyatiga ega bo‘lib, Iqtisodiy Hamkorlik va Taraqqiyot Tashkiloti
(keyingi o‘rinlarda - “IHTT”) a’zo mamlakatlarining yalpi ichki mahsulotlarining o‘rtacha
12 foizini, rivojlanayotgan mamlakatlarning esa YalMning 30 foizini davlat xaridlari tashkil
qiladi [2]. Ushbu xarid quvvatidan yashil davlat xaridlari amaliyotini rag'batlantirish uchun
foydalanish mamlakatlar barqaror rivojlanish siyosati va barqaror ishlab chigarish va iste’'mol
qilishning oshishiga xizmat qiladi.

Yashil davlat xaridlari dastlab muqobil xarid qilish usuli sifatida ko‘rilgan, biroq hozirda
zamonaviy davlat xaridlari tizimida muhim element hisoblanadi. 20 yil avval Shimoliy Amerika,
Yevropa va Sharqiy Osiyo davlatlari ilk bor ekologik me’yorlarni xarid qilish tartib tamoyillariga
kirita boshlashdi. Yashil davlat xaridlari tashabbuslari dastlab nodavlat tashkilotlar tomonidan
go‘llab-quvvatlangan bo‘lsa, bugungi kunga kelib davlat siyosati darajasiga ko‘tarilgan.

Jahon Savdo Tashkilotining Davlat xaridlari to‘g‘risidagi kelishuvi (The Government
Procurement Agreement of the World Trade Organization) x.6-moddasida yashil davlat
xaridlarini nazarda tutadi, unga ko‘ra “Tomon, shu jumladan, xarid qiluvchi tashkilot tabiiy
resurslarni saqlash yoki atrof-muhitni muhofaza qiluvchi texnik shartlarni tayyorlashi, gabul
qilishi yoki tatbiq qilishi mumkin”. 2016-yilda Jahon Banki barqaror rivojlanishni ta’'minlashda
pul mablag‘laridan oqilona foydalanishni asosiy tamoyil sifatida kiritish uchun “Xarid qilish
tizimi"ni (Procurement Framework) gayta ko‘rib chiqdi. 2017-yilda esa Xalgaro Standartlar
Tashkiloti Barqaror xarid qilish yo‘rignomasi (Guidance on Sustainable Procurement) ISO
20400 yangi standartni ishlab chiqdi [3; 15-b.]. Bularning barchasi yashil va barqaror davlat
xaridlari dunyo bo‘ylab ommaviy va xususiy tashkilotlarda standart amaliyotga
aylanayotganidan dalolat beradi.

Yashil davlat xaridlari milliy qonunchiligimizda so‘nggi yillarda tilga olina boshlandi,
xususan, “O‘zbekiston - 2030” strategiyasi, O‘zbekiston Respublikasi Prezidentining
“O‘zbekiston — 2030” strategiyasini “Atrof-muhitni asrash va “yashil iqtisodiyot” yilida amalga
oshirishga oid davlat dasturi to‘grisida”gi 2025-yil 30-yanvardagi PF-16-sonli Farmoni,
Vazirlar Mahkamasining “Yashil” davlat xaridlarini qo‘llab-quvvatlash tizimini
takomillashtirish chora-tadbirlari to‘g'risida”gi 2025-yil 18-iyundagi VMQ-371-sonli,
“2025-2027-yillarda davlat xaridlari tizimini takomillashtirish va rivojlantirish strategiyasini
tasdiqlash to‘grisida”gi 2024-yil 20-dekabrdagi VMQ-865-sonli Qarorlari bilan tartibga
solinadi. Biroq yashil xaridlar tushunchasining huquqiy jihatdan mustahkamlanishi va
amaliyotda qo'llanilishi masalasi hali to‘liq shakllangan emas. Mazkur mavzu bo‘yicha yuridik
tadgiqotlar cheklanganligi ham ushbu yo‘nalishda ilmiy izlanishlar olib borish zaruratini
kuchaytiradi.

Ushbu maqolada “yashil davlat xaridlari” tushunchasi va uning huquqiy asoslari,
O‘zbekiston Respublikasining amaldagi qonunchiligi yashil xaridlarni tartibga solishdagi

muammolar, xalqaro huquqiy hujjatlar va xorijiy mamlakatlar tajribasini giyosiy tahlili, yashil
xaridlarni samarali joriy etish uchun qanday huquqiy mexanizmlar ishlab chiqilishi lozimligi
kabi savollarga javob izlashga harakat qilinadi. Mazkur maqolaning tadqiqot obyekti yashil
davlat xaridlarining huquqiy asoslarini o‘rganish, milliy qonunchilik va xalgaro normalarni
qiyosiy tahlil gilish hamda ushbu sohada mavjud muammolarni aniqlash va takomillashtirish
bo‘yicha takliflar ishlab chigishga qaratiladi.

Adabiyotlar tahlili va metodologiya. Maqolada yashil davlat xaridlarining huquqiy
tabiati O‘zbekiston Respublikasi qonun hujjatlari va boshqa xorijiy davlatlar qonunchiligiga,
shuningdek, yuridik soha olimlarining ilmiy qarashlariga asosan tahlil qilinib, davlat xaridlarini
amalga oshirishdagi muhim kategoriyalardan biri sifatida yoritib berilgan.

Mavzuni tadqiq qilish mobaynida quyidagi ilmiy usullardan foydalanildi:

1) Empirik metod -yashil davlat xaridlarining milliy qonunchilikdagi huquqiy
asoslarini, amaldagi normativ-huqugqiy hujjatlar va amaliyotdagi qo‘llanilishini tahlil
qilishda qo‘llandi. Bu orqali mavjud me’yorlarning samaradorligi va amaliyotdagi
muammolari aniglanadi.

2) Tarixiy metod - yashil davlat xaridlari institutining shakllanishi va rivojlanishini
o‘rganishda qo‘llanilib, huqugqiy tabiatini izohlashda muhim ahamiyat kasb etdi.

3) Qiyosiy-huquqgiy metod - O‘zbekiston qonunchiligi va xalqaro tajriba (Yevropa
Ittifoqi direktivalari, Janubiy Koreya, Yaponiya va Niderlandiya qonunchiligi)
o‘rtasidagi o‘xshashlik va farqlarni aniqlashda qo‘llanildi. Bu yondashuv milliy
tizimni takomillashtirish bo‘yicha amaliy xulosalar chigarishga xizmat qildi.

Muhokama. So‘nggi 20 yil ichida ekologik muammolar dunyo bo‘ylab qonun
chigaruvchilar e’tibor markazida bo‘lib kelmoqda. Hukumatlar iqlim muammolarini
yumshatishda xaridlarni “yashillashtirish”dan foydalanmoqda. Shu sababli “yashil davlat
xaridlari” tushunchasi nimani anglatishi muhimdir. Yevropa Komissiyasi 2008-yilda yashil
davlat xaridlarini “davlat organlari tomonidan sotib olinadigan bir xil asosiy funksiyaga ega
bo‘lgan tovarlar, xizmatlar va ishlar bilan solishtirganda o‘zining hayotiy sikli davomida atrof-
mubhitga ta’siri kamroq bo‘lgan tovarlar, xizmatlar va ishlarni sotib olishga intiladigan jarayon
deb ta’riflangan.

Huqugshunos olimlar, masalan, J.Czarnezki fikricha davlatlar va jamoat institutlari
tomonidan yashil davlat xaridlari ekologik etiketlash sxemalari va ekologik samarali ishlab
chigarish standartlari kabi atrof-muhitga oid talablar asosida tovarlar va xizmatlarni ishlab
chiqgarish, rag'batlantirish va imtiyozli xarid qilishni qo‘llab-quvvatlovchi yashil
iste’'molchilikka ko‘proq o‘xshaydi [4; 33-b.]. E.V. Shadrina va I.V. Romodina ta’kidlashicha
“Ekologik xavfsiz ishlab chiqarish, oqilona iste’'mol va rivojlanayotgan tarmogqlarni iqtisodiy
go‘llab-quvvatlash mamlakatlarga barqaror rivojlanishga o‘tish imkonini beradi. Davlatlar
uchun barqaror rivojlanish strategiyalarini amalga oshirishning samarali mexanizmlaridan biri
bu davlat xaridlaridir. Bozordagi eng yirik xaridor va siyosiy iroda va hokimiyatga ega bo‘lgan
davlat ishlab chiqaruvchilar va iste’'molchilarga ta’sir ko‘rsatishi mumkin” [5; 150-b.].
E.S. Boltanova esa “yashil” standartlarning maqsadi ekologik sertifikatlangan (yorliglangan)
qurilish materiallari va konstruksiyalaridan foydalanish; qurilish ishlari davomida
chigindilarni minimallashtirish; energiya tejash va binolar va inshootlarning energiya
samaradorligi; suvdan oqilona foydalanish; binolarda qulay yashash deb ta’kidlaydi [6; 325-b.].

Ushbu mavzu milliy olimlarimiz tomonidan kam tadqiq etilgan soha hisoblanadi,
gonunchilikda ham so‘nggi yillarda “yashil xaridlar” atamasi joriy qilindi. Xususan, Vazirlar
Mahkamasining “Yashil” davlat xaridlarini qo‘llab-quvvatlash tizimini takomillashtirish chora-
tadbirlari to‘grisida”gi 2025-yil 18-iyundagi VMQ-371-sonli qaroriga ko‘ra “yashil belgi”
mahsulot va xizmatlarni yagona ixtiyoriy ekologik markirovkalash tizimining yoki xalgaro
ekologik sertifikatlashtirish va standartlashtirish tizimlarining ekologik mezonlarga
muvofiqlikni tasdiglovchi tegishli hujjatiga ega tadbirkorlik subyektlaridan amalga oshirilgan
davlat xaridlari yoki tovarlarning (ishlarning, xizmatlarning) davlat xaridi “yashil” davlat xaridi
hisoblanadi.

Milliy qonunchiligimizni tahlil qiladigan bo‘lsak, yashil davlat xaridlari atamasi
“O‘zbekiston - 2030” harakatlar strategiyasida bevosita tilga olinmaydi. Biroq O‘zbekiston
Respublikasi Prezidentining “O‘zbekiston — 2030” strategiyasini “Atrof-muhitni asrash va
“yashil iqtisodiyot” yilida amalga oshirishga oid davlat dasturi to‘g‘risida”gi 2025-yil 30-
yanvardagi PF-16-sonli Farmonida yashil davlat xaridlarini joriy etish bo‘yicha bir qator
vazifalar belgilab berilgan. Jumladan, 2025-yil iyun oyiga qadar “yashil xaridlar” ulushini
oshirish va rivojlantirish yuzasidan atrof-muhitga ta’siri kam bo‘lgan, ekologik toza yoki
ikkilamchi xomashyo va chiqindilardan tayyorlangan tovarlar ishlab chigaruvchilariga
qulayliklar yaratish, tovarlar ishlab chiqaruvchilar ekotizimini joriy etishni nazarda tutuvchi
normativ-huquqiy hujjat loyihasini Vazirlar Mahkamasiga kiritish belgilangan. Shuningdek,
sohaga sun'iy intellektni joriy etish orqali barqaror, shuningdek, “yashil xaridlar’ni yanada
rivojlantirish bo‘yicha normativ-huquqiy hujjat loyihasini ishlab chiqish, “yashil xaridlar’ni
amalga oshirish bo‘yicha davlat xaridlari subyektlarining bilim va malakalarini oshirish
belgilangan.

Mazkur Farmon ijrosi yuzasidan Vazirlar Mahkamasining “Yashil” davlat xaridlarini
qo‘llab-quvvatlash tizimini takomillashtirish chora-tadbirlari to‘grisida”gi 2025-yil
18-iyundagi VMQ-371-sonli qarori gabul gilingan. Ushbu Qarorga asosan 2026-yil 1-yanvardan
boshlab eng yaxshi takliflarni tanlash va tenderdagi xarid hujjatlariga ekologik mezonlar
majburiy Kkiritilishi, ekologik markirovkalash hujjatining har bir turi uchun to‘plangan
ballarning besh foizi migdorida qo‘shimcha ball berilishi, bunday hujjatga ega ishtirokchilarga
vositachilik yigimida chegirma berilishi va qo‘shimcha zakalat to‘lash majburiyatidan ozod
etilishi, elektron kooperatsiya portali, elektron do‘kon va auksion savdolari orqali xarid
qilinishi nazarda tutilgan tovarlarni birinchi navbatda ekologik markirovkalash hujjatiga ega
ishtirokchilardan xarid qilish imkoniyatini majburiy tartibda o‘rnatilishi belgilangan.
Shuningdek, 2025-yil 1-avgustiga qadar O‘zbekiston Respublikasi Igtisodiyot va moliya
vazirligi tomonidan davlat xaridlari maxsus axborot portalidagi “Yashil” davlat xaridlari
sahifasiga davlat buyurtmachilari tomonidan amalga oshirilgan “yashil” davlat xaridlari, “yashil
belgi” mahsulot va xizmatlarni yagona ixtiyoriy ekologik markirovkalash tizimida
avtorizatsiyadan o‘tgan mahsulot va xizmatlarning ekologik markirovkalash standartlariga
muvofigligini baholovchi yuridik shaxslar ro‘yxati, ekologik markirovkalash hujjatiga ega
bo‘lgan yoki tovarlari (ishlari, xizmatlari) ekologik markirovkalash hujjatiga ega tadbirkorlik
subyektlari, tovarlarning sifati, texnik tavsiflari hamda ishlab chiqarish jarayonlariga nisbatan
belgilangan ekologik mezonlar ro‘yxati joylashtirilgan bo‘lishi kerak. Biroq, bugunga kunga
gadar maxsus axborot portalida yashil xaridlar to‘g'risida ma’lumotlar mavjud emas, bu esa
mamlakatimizda yashil davlat xaridlari to‘g‘risida zarur axborot olishni giyinlashtirmoqda.

Natijalar. Yevropa Ittifogida yashil xaridlarning huquqiy asosini 2014-yil 26-fevralda
qabul qilingan 2014/24/EU-sonli Davlat xaridlari direktivasi tashkil etadi. Ushbu direktiva
“eng iqtisodiy foydali tender” tamoyili asosida tender baholash jarayoniga narxdan tashqari
omillar - ekologik barqarorlik, energiya samaradorligi, hayotiylik davrli xarajatlari kabi
mezonlarni qo‘shish imkonini beradi. Mazkur hujjatga ko‘ra yashil davlat xaridlari umumiy
huquqiy tamoyillar asosida amalga oshirilishi kerak. Jumladan,

- Tenglik va diskriminatsiyaga yo‘l qo‘ymaslik - ekologik talablar barcha

ishtirokchilarga nisbatan adolatli qo‘llanilishi kerak.

- Shaffoflik - tender hujjatlarida ekologik mezonlar oldindan aniq belgilanishi shart.

- Raqobatni ta’'minlash - yashil mezonlar sun’iy to‘siq yaratmasligi kerak.

Mazkur direktivaga ko‘ra buyurtmachi tashkilot hayotiylik davrini tahlil qilish, eko-
yorliglash va amaldagi ekologik qonunchilikni buzganlik uchun sanksiyalar qo‘llash orqali
atrof-muhit omillarini ko‘rib chigishi mumkin [7].

Biroq ushbu hujjat yashil xaridlarning ixtiyoriy mezonlarini nazarda tutadi, tobora
keskinlashib borayotgan iqlimiy o‘zgarishlar davlat xaridlarini “yashillashtirish”ni majburiy
tarzda o‘rnatilishini talab gilmoqda.

2021-yil aprel oyi holatiga ko‘ra, 27 ta a’zo davlatdan 23 tasi yashil xaridlar bo‘yicha
milliy harakat rejalarini e’lon qildi. Yevropa Komissiyasi 2014-yilgi Yevropa Ittifoqi
Direktivasidagi yashil davlat xaridlarining huquqiy asoslarini a’zo davlatlar tomonidan milliy
gonunchilikka o‘tkazilishini belgiladi. Shuningdek, u 20 dan ortiq mahsulot guruhlari uchun
umumiy yashil xaridlar mezonlarini ishlab chiqdi va a'zo davlatlarni milliy qonunchilikda
foydalanish uchun ushbu mezonlarni implementatsiya qilishga undadi. Niderlandiya va
Shvetsiya o‘zlarining keng qamrovli va foydalanuvchilarga qulay milliy ekologik mezonlari
bilan tan olingan. Ko‘pgina mamlakatlar ma’lum bir ustuvor mahsulot guruhlari uchun
majburiy yashil xaridlar talablarini yaratishni tanladilar. So‘nggi yillarda Yevropa Ittifoqi
ko‘proq majburiy yashil xaridlarga o‘tishni birinchi o‘ringa qo‘ymoqda, bunda aylanma iqtisod
masalalariga, innovatsion xaridlarga va hayotiylik davri mezonlarini rivojlantirishga ko‘proq
e’tibor garatildi [1; 83-b.].

Quyida bir nechta xorijiy davlatlar tajribasini tahlil gilamiz:

Janubiy Koreya. Yashil davlat xaridlari siyosati Janubiy Koreyada 1990-yillardan beri
joriy qilinib kelinmoqda. Yashil xaridlar, ayniqsa, eng yaxshi amaliyot namunasi sifatida e’tirof
etilgan 2005-yilda “Yashil mahsulotlarni xarid qilishni rag‘batlantirish to‘grisida”gi qonun
kuchga kirganidan keyin sezilarli sur’atga ega bo‘ldi. Hujjatga binoan barcha davlat idoralari
kelgusi yil uchun yashil xaridlarni amalga oshirish strategiyasini tavsiflovchi yillik rejani hamda
sotib olingan yashil mahsulotlar miqdorini batafsil ko‘rsatuvchi natijalar to‘g‘risidagi hisobotni
taqdim etishi shart. Ushbu tagdimnoma Atrof-muhitni muhofaza qilish vazirligiga baholash va
monitoring uchun taqdim etiladi.

Janubiy Koreya yashil xaridlarni amalga oshirish va monitoring qilish uchun elektron
xarid tizimlari va platformalarini qo‘llash va integratsiyalashda birinchi o‘rinda turadi. Bu
2005-yildan beri yashil xaridlar siyosatining ta’sirini baholashga imkon beradigan markaziy
ma’lumotlar bazasiga ega bo‘lgan kam sonli mamlakatlardan biri hisoblanadi. Ular Koreyaning
onlayn elektron xaridlar tizimi (KONEPS), KONEPS elektron savdo markazlari, Koreya Atrof-
mubhit sanoati va texnologiyalari institutining (KEITI) Yashil xaridlar axborot tizimi (GPIS-I)
hamda barcha hukumat darajalarida samarali yashil xaridlar ma’lumotlarini to‘plash va hisobot

berish uchun yaqinda joriy etilgan Davlat xaridlari ma’lumotlari tizimini taqdim etdilar.
Natijada Koreyaning yashil davlat xaridlar monitoringi tizimi global etalon sifatida qaraladi.

Yaponiya. 1994-yilda Yaponiya hukumati yashil davlat xaridlari bo‘yicha harakat
rejasini e’lon qildi va 2000-yilda hukumat “Yashil xaridlarni rag‘batlantirish to‘g‘risida”gi
gonunni qabul qildi. Qonunga ko‘ra har bir vazirlik va ularga bo‘ysunuvchi tuzilmalar har yili
yashil davlat xaridlari rejasini ishlab chiqishi va oshkor qilishi shart. Bundan tashqari, ushbu
organlar har bir moliya yilidan keyin o‘zlarining yashil xaridlar faoliyati to‘g'risida hisobotni
Moliya vazirligiga taqdim etishlari va bu ma’lumotlarni ommaviy ravishda e’lon qilishlari shart.
Yashil davlat xaridlari siyosati markaziy davlat organlari uchun majburiy, lekin mahalliy davlat
hokimiyati organlari uchun ixtiyoriydir.

Niderlandiya. Niderlandiya 2007-yildan beri barqgaror va yashil davlat xaridlariga
bag‘ishlangan bir nechta siyosat va huquqiy hujjatlarni ishlab chiqib kelmoqda. Mamlakatda,
shuningdek, davlat xaridlariga yondashuvlarni belgilovchi milliy reja mavjud. Gollandiyaning
2021-2025-yillarga mo'ljallangan Milliy Harakat rejasida barqgaror davlat xaridlarini qabul
qilishni kuchaytirish, jumladan moliyalashtirish, xalqaro sa’y-harakatlarni muvofiglashtirish va
xaridlar bo‘yicha mansabdor shaxslarni qo‘llab-quvvatlash mexanizmlarini takomillashtirish
bo‘yicha tashabbuslar bayon etilgan. 2007-yildan beri Niderlandiya butun mamlakat bo‘ylab
barcha davlat organlari uchun belgilangan barqaror davlat xaridlari maqsadlariga erishishni
baholash uchun barqaror davlat xaridlarini amalga oshirilishini muntazam ravishda kuzatib
boradi. Niderlandiyada yashil davlat xaridlarini boshqarish bir nechta davlat organlari
ishtirokidagi hamkorlikdagi harakatlar yig‘indisidir. Infratuzilma va suv xo‘jaligi vazirligi yashil
davlat xaridlarini siyosatini ishlab chigishda va tashabbuslar orqali pretsedent yaratishda
yetakchilik giladi. Ushbu rolni to‘ldiruvchi Gollandiyaning davlat xaridlari ekspertiza markazi
barqgaror xaridlar bo‘yicha ma’lumotlarni taqdim etadi [1; 24-b.].

Xulosa. Tadqiqot natijalari shuni ko‘rsatadiki, yashil (barqaror) davlat xaridlari
konsepsiyasi bugungi kunda xalqaro huquq va milliy siyosatning ajralmas gismiga aylangan.
Yevropa Ittifoqining 2014 /24 /EU sonli Direktivasida davlat xaridlari jarayonlariga ekologik va
ijtimoiy mezonlarni kiritish majburiyati huquqiy darajada mustahkamlangan. Bu esa ekologik
barqarorlikni nafagat siyosiy, balki yuridik majburiyat sifatida garashga asos yaratadi.
Yaponiya va Janubiy Koreya tajribasida yashil xaridlar davlat siyosatining ustuvor
yo‘nalishlaridan biri sifatida ko‘riladi. Bu davlatlarda barqaror xaridlarni nafaqat davlat, balki
xususiy sektor darajasida ham rag'batlantiruvchi mexanizmlar (soliq imtiyozlari, ekologik
markirovka tizimi) joriy qilgan. Niderlandiya tajribasi esa barqaror xaridlarni iqtisodiy
samaradorlik bilan uyg‘unlashtirishning ilg‘or modeli sifatida e’tirof etiladi.

O‘zbekiston Respublikasida “O‘zbekiston - 2030” strategiyasi yashil xaridlar uchun
huquqiy zamin yaratgan va ushbu hujjat asosida yuqorida sanab o‘tilgan bir nechta qonunosti
hujjatlari gabul gilingan bo‘lsada amaliy mexanizmlar hali to‘liq shakllanmagan.

Yuqoridagi tahlillarga asosan mamlakatimizda yashil davlat xaridlari huquqiy
mexanizmini yaxshilash uchun quyidagi ishlar amalga oshirilishi lozim.

Birinchidan, milliy qonunchiligimizga xalqaro yo‘rignomalarda belgilangan mezonlarni
joriy qilishimiz lozim. Vazirlar Mahkamasining “2025-2027-yillarda davlat xaridlari tizimini
takomillashtirish va rivojlantirish strategiyasini tasdiglash to‘g'risida”gi 2024-yil 20-
dekabrdagi VMQ-865-sonli Qaroriga ko‘ra yashil xaridlarni amalga oshirishda tovarlarning

hayotiylik davri bo‘yicha baholash tizimini yaratish vazifasi qo‘yilgan, biroq bugunga gadar
mazkur qaror ijrosi ta’'minlanmagan.

Ikkinchidan, yashil xaridlar to‘g‘risida ma’lumotlarni real vaqt rejimida olish imkonini
yaratish lozim. 2025-yil 1-avgustdan boshlab davlat xaridlari maxsus axborot portalida “Yashil
xaridlar” sahifasida amalga oshirilgan xaridlar, eko-hujjatlarga ega yuridik shaxslar ro‘yxati
berilishi lozim edi, biroq joriy vaqtda mazkur sahifada ma’lumotlar mavjud emas.

Uchinchidan, nazorat va hisobot tizimi ya’'ni, yashil xaridlar hajmi, ekologik ta’siri va
igtisodiy natijalari muntazam o‘lchanib, ochiq e’lon qilinishi lozim.

To‘rtinchidan, yashil xaridlarni ommalashtirish uchun yetkazib beruvchilarga ekologik
sertifikatlash, yashil mahsulot ishlab chigaruvchilarga soliq yoki tender imtiyozlarini berish
mexanizmlarini ishlab chiqish lozim.

Xulosa qilganda, yashil davlat xaridlari — bu faqat xarid siyosatini o‘zgartirish emas,
balki igtisodiyotning barcha tarmogqlarida ekologik mas’uliyatni huquqiy va institutsional
darajada mustahkamlash yo‘lidir. O‘zbekiston uchun bu yo'nalish nafaqat xalgaro
majburiyatlarni bajarish, balki barqaror rivojlanish strategiyasini amalga oshirishda muhim
huquqiy mexanizm bo‘lib xizmat qiladi.

